
	1. ՀՀ Կենտրոնական բանկ
	05.08.2024թ.

	
	N  06.1-07/480-24

	1. Հայաստանի Հանրապետության փոխվարչապետ Տիգրան Խաչատրյանի գրասենյակից ստացված՝ 30․07․2024 թվականի թիվ 03․1/03.65/26120-2024 գրության վերաբերյալ հայտնում ենք Ձեզ, որ Հայաստանի Հանրապետության կենտրոնական բանկը «Հայաստանի Հանրապետության կառավարության 2024 թվականի մայիսի 16-ի թիվ 710-Լ որոշման մեջ լրացումներ և փոփոխություն և Հայաստանի Հանրապետության կառավարության 2024 թվականի հունիսի 14-ի թիվ 898-Լ որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ դիտողություններ և առաջարկություններ չունի։
Միաժամանակ տեղեկացնենք, որ Նախագիծը Հայաստանի Հանրապետության կենտրոնական բանկի կողմից ներկայացվել է Հայաստանի բանկերի միության կարծիքին և վերջինիս վերաբերյալ դիտարկումները ստանալուց հետո դրանք ի լրումն աշխատանքային կարգով կներկայացվեն Հայաստանի Հանրապետության աշխատանքի ու սոցիալական հարցերի նախարարությանը։
	Ընդունվել է ի գիտություն



	2. ՀՀ արդարադատության նախարարություն
	01.08.2024թ.

	
	N /10.1/30396-2024

	1. Հայտնում ենք, որ Արդարադատության նախարարությունն ուսումնասիրել է «Հայաստանի Հանրապետության կառավարության 2024 թվականի մայիսի 16-ի N 710-Լ որոշման մեջ լրացումներ և փոփոխություն և Հայաստանի Հանրապետության կառավարության 2024 թվականի հունիսի 14-ի N 898-Լ որոշման մեջ լրացումներ կատարելու մասին» Կառավարության որոշման նախագիծը, որի  1-ին կետի 6-րդ ենթակետում առաջարկում ենք վերանայել «հաշմանդամ երեխա» հասկացությունը՝ նկատի ունենալով այն, որ «Սոցիալական աջակցության մասին» օրենքում կիրառվում է «հաշմանդամություն ունեցող երեխա» ձևակերպումը:
	Ընդունվել է


	3. ՀՀ ֆինանսների նախարարություն
	02.08.2024 թ.

	
	N 01/34-2/16393-2024

	1. Նախագծի նախաբանն առաջարկում ենք խմբագրել՝ հղում կատարելով միայն «Նորմատիվ իրավական ակտերի մասին» օրենքի 33-րդ և 34-րդ հոդվածներին:
	Ընդունվել է


	2. Նախագծի 1-ին կետի 1-ին ենթակետով սահմանվում է, որ բոլոր այն ընտանիքները, որոնք մինչև 01.07.2024թ.-ը չեն դիմել և չեն ստացել ԼՂ առանձին շրջաններից տեղահանված ընտանիքների բնակարանային մատչելիության ապահովման պետական աջակցության ծրագրի հավաստագիր, ապա նրանք կկարողանան դիմել ՀՀ կառավարության 16.05.2024թ.-ի թիվ 710-Լ որոշմամբ հաստատված ծրագրին։ 
Սակայն Նախագծին կից հիմնավորմամբ ներկայացված չէ առաջարկի պատճառաբանությունները, հնարավոր շահառուների քանակը և դրանով պայմանավորված՝ համապատասխան ֆինանսական գնահատականները, որոնց ավելացման արդյունքում կարող են փոփոխվել 2024թ.-ի և 2025-2027թվականների ՄԺԾԾ նախատեսված բյուջետային հատկացումները, առավել ևս, երբ ըստ Նախագծի՝ որոշումն ուժի մեջ է մտնում հրապարակմանը հաջորդող օրվանից:
Այս համատեքստում անհրաժեշտ ենք համարում արձանագրել նաև, որ ՀՀ կառավարության 17.02.2022թ. N 169-Լ որոշմամբ հաստատված՝ Լեռնային Ղարաբաղի առանձին շրջաններից տեղահանված ընտանիքների համար բնակարանային մատչելիության ապահովման պետական աջակցության ծրագրի շրջանակներում 2024թ. ճշտված պետական բյուջեով նախատեսված է 3.15 մլրդ դրամ, իսկ 2025-2027թթ. ՄԺԾԾ-ով յուրաքանչյուր տարվա համար նախատեսված է 7.0 մլրդ դրամ, այն պարագայում, երբ ՀՀ կառավարության 16.05.2024թ.-ի N 710-Լ որոշման շրջանակներում իրականացվող աջակցության ֆինանսական գնահատականները դեռ հաշվարկված և գնահատված չեն, միաժամանակ, նշված որոշումներով նախատեսվող աջակցության չափերը տարբեր են:
	Ընդունվել է
Հիմնավորման 2-րդ կետի 12-րդ ենթակետը լրամշակվել է։
ՀՀ կառավարության 16.05.2024թ.-ի N 710-Լ որոշման շրջանակներում 2025 թվականի համար ներկայացվել է 4200 շահառուի համար շուրջ 9 մլրդ դրամի հայտ։


	3. Նախագծի 1-ին կետի 4-րդ ենթակետով նախատեսվում է լրացում կատարել 
ՀՀ կառավարության 16.05.2024թ.-ի N 710-Լ որոշմամբ հաստատված Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագրի 11-րդ կետի ենթակետերում, որի համաձայն՝ աջակցության չափն ըստ շահառուների հերթականության յուրաքանչյուր անդամի հաշվով կազմելու է՝ համապատասխանաբար, մինչև 5.0 մլն դրամ, մինչև 4.0 մլն դրամ և մինչև 3.0 մլն դրամ:
Այս դեպքում ևս Նախագծին կից հիմնավորմամբ ներկայացված չէ առաջարկի հստակ պատճառաբանությունները, ընդ որում, նախատեսվող կարգավորման պարագայում հնարավոր է կամայական վերաբերմունք դրսևորվի շահառուների նկատմամբ և հնարավոր չէ կանխատեսել, թե յուրաքանչյուր խմբի շահառուների դեպքում ինչ չափանիշների հիման վրա է որոշվելու աջակցության որոշակի չափը:
Հետևաբար, իրավական որոշակիության սկզբունքից ելնելով, առաջարկում ենք՝ զերծ մնալ նման կարգավորման նախատեսումից, կամ սահմանել նվազագույն այնպիսի չափորոշիչներ և իրավակարգավորումներ, որոնց պայմաններում կբացառվի կամայական վերաբերմունքի դրսևորումների հավանականությունը շահառուների նկատմամբ:
	Ընդունվել է
Հիմնավորման 2-րդ կետի 4-րդ ենթակետը լրամշակվել է։



	
